
mayah sali

alang myan ga myasa calay, suruw alang myan ga piyux ci mayah nya,
cyu kya mayah yaba mu uyi. beh cka mayah myan ga maki utux hopa tatak.
sliy ¢i mabi tatak uba uya mu. tehok bagan, masu m’was biru pwasan biru
lga, rasun cami nya mayah krayx uba uya mu.

maki beh mayah sali mu ga, maki utux kalux hoyin, heya mlahang
kwara tatak ru mayah. kba ci kmiyak m’u hoyin mu, ana cikuy m’u, ana
thuy m’u ga ba’un nya kmiyak kwara. mwah sobeh kinang kryax hoyin
makul.

mosa tiyaw mayah yaba mu ga, mosa cu mluw kryax. cyu kmoyah
uraw yaba mu ga, mosa cu muling ayax kinang. magan cu ayax ga, piyux ci
kwi uraw texan mu. piyux ci ga tahi talah ru tahi kalux. mosa caku magan
ni’un ru bi’an mu tahi talah, ini mu bi’1y tahi kalux heya. sliy mu ga tahi
talah, ini mu sliy tahi kalux heya. ana ga tahi kalux heya ga lokah calay
mingat ni’un, tahi kalux haca waya mani kwara ni’un.

maki syaw mayah mu ga, piyux ci ngahiy ru cehuy, mwah magan
ngahiy uba mu ru rasun nya beh tatak, halan nya cmuling puni ngahiy haca.

ba’un cu nya uba maku, sliy caku c¢i mani cmuling ngahiy. kba calay

cmuling ngahiy uba mu, ble ci sokan, cbing ci ru myasa ci ni’'un. mho’ing

ngahiy Iga, smuy cami uya mu maha, uwah mani ngahiy lo! uwah mani
ngahiy lo!

mayah sali mu ga piyux ci rami nya, uya mu ru yaya mu ga naha waya
muhi kwara rami haca. ble mu ci ni’un rami ga kanrang, kabang, bolu ru
layan..., piyux calay nuhiy naha rami uya mu ru yaya mu. rasun myan sali
kryax rami mayah sali mu.

biya wagi lga ku’un kayan la, uba mu ga mosa mita rangay nya krayx,
ciri olit rgyax kryax uba mu. ciri olit rangay nya lga, clingun nya puni kumis
olit haca, waxan nya ’sya ru rasun nya phapuy sali, ni’un myan gbyan Kisa.

smuy yaba mu Iga masu cami tiyaw mayah la. kwara karoh, payeh,
soki ru pungki ga halan mu matu tatak kwara. kyalun cu nya yaya mu maha,
hopa su Iga isu mosa mlahang kwara mayah sali ta, melang c’oli ga ungat

ni’un naha, lokah su m’omah mayah ga mosa maki ni’un su kryax.

